
МОНГОЛ УЛСЫН ХУУЛЬ
20 ... оны .. дугаар                                                                                        Улаанбаатар
сарын .. -ны өдөр			          		                                                   хот

БАНКНЫ ТУХАЙ ХУУЛЬД  
НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙГ  
ДАГАЖ МӨРДӨХ ЖУРМЫН ТУХАЙ ХУУЛЬД  
НЭМЭЛТ, ӨӨРЧЛӨЛТ ОРУУЛАХ ТУХАЙ  
 
 
[bookmark: _Hlk212728451]1 дүгээр зүйл.2021 оны 01 дүгээр сарын 29-ний өдөр баталсан Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд доор дурдсан агуулгатай 41, 71 дүгээр зүйл нэмсүгэй:

1/41 дүгээр зүйл.
“41 дүгээр зүйл.Монголбанк энэ хуулийн 5 дугаар зүйлд заасан шаардлагыг хэрэгжүүлэх зорилгоор дараах арга хэмжээг авна:
41.1.Банкны тухай хуулийн 36.1-д заасан шаардлагыг хэрэгжүүлэх арга хэмжээг тусгасан төлөвлөгөөг банкны хувьцаа эзэмшигчдийн хурлаар хэлэлцэн батлуулж, 2026 оны 07 дугаар сарын 01-ний өдрийн дотор Монголбанканд ирүүлэхийг банканд даалгах;
41.2.Банкнаас ирүүлсэн төлөвлөгөөг хүлээн авснаас хойш 30 хоногийн дотор энэ хуулийн 2 дугаар зүйлд заасан журмын дагуу хянаж, хэрэгжүүлэхийг зөвшөөрөх, эсхүл өөрчлөхийг шаардах;
41.3.Банк, банкны хувьцаа эзэмшигч, эсхүл банкны хувьцааг худалдан авах санал гаргасан этгээд нь Банкны тухай хуульд заасан шаардлага, шалгуурыг хангаагүй, эсхүл банкны хувьцааг худалдан авах санал гаргасан этгээд саналаасаа татгалзсанаас энэ хуулийн 41.2-т заасан төлөвлөгөөг хэрэгжүүлэх боломжгүй нь тогтоогдсон тохиолдолд энэ хууль болон Банкны тухай хуульд заасан тохирох албадлагын арга хэмжээг авах.”

2/71 дүгээр зүйл. 

“71 дүгээр зүйл.Хуульд заасны дагуу Монгол Улсын Их Хурлаас соёрхон баталсан гэрээний дагуу Монгол Улсын нэгдэн орсон олон талт, гишүүдийнхээ хөгжлийг дэмжих зорилго бүхий олон улсын санхүү хөгжлийн байгууллага аливаа банкны нөлөө бүхий хувьцаа эзэмшигч болох тохиолдолд Банкны тухай хуулийн 36.15 дахь хэсэг хамаарахгүй.”

	2 дугаар зүйл.2021 оны 01 дүгээр сарын 29-ний өдөр баталсан Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн 5 дугаар зүйлийн “2026” гэснийг “2029” гэж өөрчилсүгэй. 
 
3 дугаар зүйл.Энэ хуулийг 20... оны ... дугаар сарын ... -ны өдрөөс эхлэн дагаж мөрдөнө. 

Гарын үсэг

МОНГОЛ УЛСЫН ХУУЛЬ
2026 оны ... дугаар 						       	    Улаанбаатар 
сарын ... –ны өдөр								              хот 

ЗӨВШӨӨРЛИЙН ТУХАЙ ХУУЛЬД НЭМЭЛТ,
ӨӨРЧЛӨЛТ ОРУУЛАХ ТУХАЙ

1 дүгээр зүйл.Зөвшөөрлийн тухай хуулийн 8.1 дүгээр зүйлийн 2 дахь хэсэгт доор дурдсан агуулгатай 2.39 дахь заалт нэмсүгэй.
	2.39.санхүү, хөрөнгө оруулалтын чиглэлээр зөвлөгөө, мэдээлэл өгөх;
	Санхүүгийн зохицуулах хороо



2 дугаар зүйл.Зөвшөөрлийн тухай хуулийн 8.1 дүгээр зүйлийн 2 дахь хэсгийн 2.1 дахь заалтын “банк” гэсний дараа “, гадаадын банк” гэж нэмсүгэй.
3 дугаар зүйл.Зөвшөөрлийн тухай хуулийн 8.2 дугаар зүйлийн 2 дахь хэсгийн 2.2 дахь заалтыг доор дурдсанаар өөрчлөн найруулсугай.
	2.2.банкны нэгж байгуулах,  гадаад улсад банк, банкны салбар байгуулах, гадаадын банк, гадаад улсын банкны салбар, төлөөлөгчийн газар байгуулах;
	Монголбанк



4 дүгээр зүйл.Зөвшөөрлийн тухай хуулийн 8.2 дугаар зүйлийн 2 дахь хэсгийн 2.8 дахь заалтын “, зээлийн мэдээллийн үйлчилгээ” гэснийг хассугай.
5 дугаар зүйл.Энэ хуулийг 20... оны ... дугаар сарын ... -ны өдрөөс эхлэн дагаж мөрдөнө.

Гарын үсэг

МОНГОЛ УЛСЫН ХУУЛЬ
2026 оны ... дугаар 		     			       	             Улаанбаатар 
сарын ... –ны өдөр								              хот 

ТӨВ БАНК /МОНГОЛБАНК/-НЫ ТУХАЙ ХУУЛЬД
НЭМЭЛТ ОРУУЛАХ ТУХАЙ 

1 дүгээр зүйл.Төв банк (Монголбанк)-ны тухай хуулийн 25 дугаар зүйлийн 3 дахь хэсэгт доор дурдсан агуулгатай 5 дахь заалт нэмсүгэй:
“5/Монголбанкны улсын байцаагч, хянан шалгагч нь банкийг хянан шалгах, албадлагын арга хэмжээ авахтай холбоотой хуульд заасан бүрэн эрхээ шударгаар, өөрийн дотоод итгэлээр хэрэгжүүлсэн, шийдвэрлэсэн, төлөвлөсөн, санал гаргасан, эсвэл хэлцэл хийсний төлөө хуулийн хариуцлага хүлээлгэх үндэслэл болохгүй.”
2 дугаар зүйл.Энэ хуулийг 20... оны ... дугаар сарын ... -ны өдрөөс эхлэн дагаж мөрдөнө.

Гарын үсэг






